
ja sonšadda bilkeduvvut, ja higjeduvvut, ja čolggujuvvut;

33 Ja si rissijek su, ja goddek su, ja goalmad bæive son bajasčuoǯǯel.

34 Mutto æi si arvedam maidegen dast, ja dat sadne čikkujuvvum læi sigjidi, ja æi si arvedam, mi celkkujuvui.

35 Mutto dappatuvui, go son lakkanišgođi Jerikoi, de muttom čalbmetæbme balgga gurast čokkamen læi, ja gærjedi.

36 Mutto go dat olbmuid mæddel mannamen gulai, de jærai son, mi dat læi.

37 Mutto si muittalegje sunji, atte Jesus nasaræalaš mæddel mannamen læi.

38 Ja son čuorvvogođi ja celki: Jesus, don David bardne, armet muo!

39 Ja si, guđek audast manne, šiggu su, vai javotuvvuši; mutto sagga æmbo son čuorvoi: Don David bardne, armet muo!

40 De čuoǯasti Jesus, ja gočoi su auddasis dolvvujuvvut; mutto go lakka bođi, de jærai son sust, ja celki:

41 Maid aigok don mon dunji dakkat galgam? Mutto son celki: hærračam, atte oainam.

42 Ja Jesus sunji celki: šadd oaidnen! du ossko du læ bæsstam.

43 Ja dallanaǥa son šaddai oaidnen, ja čuovoi su; ja gudnietti Ibmel, ja buok olbmuk, guđek dam oidne, gitte Ibmel.

